
Ma’asyiral muslimin rahimakumullah,

Alhamdulillah, puji pangalembana dhumateng

ngarso dalem Allah 4 ingkang sampun paring rahmat
lan nikmat ing kita sedaya, khususipun siang menika
kita taksih pinaringan wekdal kagem nindak-aken
ibadah shalat Jumat, sarta ngamal shalih lan nambah

kasaenan.

Shalawat saha salam mugi tansah kalimpahaken
dhumateng junjungan kita Nabi Agung Muhammad #,
saha dhumateng kulawarga, para sahabat, lan sedaya
umatipun ngantos dumugi pungkasaning jaman.

Minangka Kkhatib, keparenga kula ngajak
dhumateng para jamaah sedaya supados tansah
ningkataken takwa dhumateng Allah %&£, kanthi
nglampahi sedaya dhawuh-dhawuhipun saha nebihi
sedaya ingkang dados awisanipun. Awit namung
kanthi sangu takwa, kita saged ngiyataken iman saha
mbentengi dhiri saking maneka warni tantangan lan
pacobaning gesang.

Ma’asyiral muslimin rahimakumullah,

Ing salebeting gesang menika, sampun
samesthinipun Kkita gadhah pangajeng-ajeng saha
gegayuhan. Gegayuhan menika lajeng dados impen

ingkang dipun rancang kangge nggayuh masa ngajeng,
kanthi nyusun lampah-lampah ingkang cetha, terarah,
saha saged dipun ukur.

Kita mboten nate mangertos menapa ingkang
badhe kadadosan ing wekdal mbenjang. Nanging, kita
saged ngrancang perkawis ingkang sae, jumbuh
kaliyan kekiyatan saha kawontenan kita piyambak-
piyambak.

Saben manungsa lumrahipun gadhah
pepinginan supados saged pikantuk kasaenan, kasil
ing gesang, saha kabagyan. Nanging, kasil menika
tamtu kedah dipun upadi kanthi temen-temen. Kasil
utawi mbotenipun gumantung saking kados pundi kita
ngarahaken dhiri piyambak kangge nggayuh
panjangka menika, kanthi ngginakaken sakathahing

daya, usaha, saha perjuangan. Allah #& sampun paring

pepenget dhateng kita:

~

M\,u\,”f’g;rﬁ 2 A Y &)

"Satemene Allah ora bakal ngowahi kahanan
sawiji kaum, sahingga kaum iku dhewe kang ngowahi
kahanan kang ono ing dhirine.” (QS. Ar-Ra‘d: 11)

Ing salebeting gesang menika, Allah 4£ nitahaken
manungsa kanthi dipun sartani maneka warni

kasusahan, ujian, saha pacoban. Kados ingkang
sampun dipunandharaken wonten ing firmanipun:

"Yekti Ingsun wis nyipta manungsa ing kahanan
padha rekasa.” (QS. Al-Balad: 4)

Ing gesang menika mboten wonten perkawis
ingkang tansah gampil. Sedaya tiyang kedah ngudi lan
berjuang, kanthi ngginakaken kekiyatan penggalih,
usaha jasmani, kaprigelan, utawi kekiyatan raga.

Ma’asyiral muslimin rahimakumullah,

Tiyang ingkang iman badhe tansah nyarta’aken

4¢ ing saben usaha lan perjuanganipun. Tiyang
mukmin gadhah kapitadosan bilih sasampunipun
kasusahan mesthi wonten gampilipun. Bab menika

dipun tegasaken dening Allah # lumantar firmanipun:

58 2l 45 81028 2all 2 86
"Mangka satemene kang nyartani ing kahanan

angel iku ono gampange, yekti kang nyartani kahanan
angel iku ono gampange.” (QS. Al-Insyirah: 5-6)

Kosok wangsulipun, tiyang ingkang ringkih
imanipun, utawi malah mboten iman, asring ngraos

bilih masa depan saha nasibipun namung gumantung
dhateng usahanipun piyambak.

Pramila mboten nggumunaken menawi ing
bebrayan kita taksih kathah kapanggih maneka warni
tumindak awon, kadosta: korupsi, kolusi, nepotisme,
apus-apus, ngantos praktik ‘makelar kasus’ ing
pengadilan.

Nalika margi tumuju dhateng kasaenan mboten
dipun panggihaken, tiyang-tiyang menika kanthi
gampil nindakaken maneka warni kadurjanan ingkang
nerak hukum nagari saha agami. Bab menika
kedadosan amargi piyambakipun nganggep mboten
wonten  tiyang ingkang badhe  mangertos
tumindakipun.

Piyambakipun ajrih menawi mboten gadhah
bandha, kalenggahan, saha maneka warni kasenengan
donya. Pungkasanipun, pados margi cekak ingkang
dipun pilih inggih menika nerak (nglanggar) hukum!

Ma’asyiral muslimin rahimakumullah,

Menawi Kkita kersa nyinau sekedhik saking
sejarah perjuangan para nabi lan rasul, kita badhe
manggihaken kathah tuladha bilih tiyang-tiyang
ingkang iman tansah pikantuk pitulungan saking Allah

4£ minangka margi kangge medal (ngluwari) saking
maneka warni kasusahan.

Tiyang ingkang iman gadhah sandaran ingkang
kiyat, inggih menika takwa. Saben kasusahan ingkang
dipun adhepi ing gesang dipun anggep minangka
perangan saking kodrat utawi sunnatullah.

Pangertosan menika badhe ngiyataken mental
kita, bilih sedaya wujud ujian saha tantangan gesang
mesthi saged kita adhepi. Awit kita tansah pitados bilih
Allah 4£ tansah nunggil saha paring pangayoman
dhateng kita.

Mekaten punika kautamanipun takwa, kados

ingkang dipun andharaken dening Allah 4s:

2 d Jaz W 30 o505
"Sopo wong kang takwa marang Allah mangka

Panjenengane bakal ndadek-ake ing dheweke pitulung
(diluwari) saka pacoban." (QS. Ath-Thalaq: 2)

Nalika Nabi Musa %K\ saha para pandherekipun
dipun oyak dening Fir'aun ngantos kepepet wonten ing
pinggir Laut Merah (Segara Abang), Allah # paring
pitulungan lumantar mukjizat. Segara menika kabikak
dados Kkalih, satemah Nabi Musa %8/ saha para

pandherekipun saged lolos lan uwal saking bebaya.
Dene Fir'aun saha wadya-balanipun sami kerem
wonten ing satengahing segara.

Mekaten ugi ingkang kadadosan ing Rasulullah
Muhammad #. Nalika dalu wekdalipun hijrah,
griyanipun Kanjeng Nabi sampun dipun kepung
dening para nom-noman Quraisy ingkang gadhah
ancas badhe mejahi Panjenenganipun. Nanging, kanthi
pitulunganipun Allah #, Kanjeng Nabi saged uwal
saking kepungan menika tanpa dipun mangertosi
dening para mengsahipun.

Ma’asyiral muslimin rahimakumullah,

Menawi ing satunggaling wekdal kita ngadhepi
ujian gesang ingkang awrat, sumangga Kkita tansah
emut dhumateng Allah 4
sambat lan pangadhuh kita namung dhumateng
Panjenenganipun.

saha ngaturaken sedaya

Kados dene ingkang dipun andharaken dening
Nabi Ya'qub X%\ nalika ngadhepi pacoban ingkang
ageng. Panjenenganipun ngendika:

C),U.;jﬁum\ rj_c\jw\g\;};_/é\:\ji‘ﬁb\gjg

"Dheweke ngucap : Satemene, mung marang Allah
aku ngaturake sambat awit saka kasusahan lan
kasusahan atiku. Lan aku mangerteni saka Allah

perkara kang ora sira kabeh mangerteni.” (QS. Yusuf:
86)

Temtu kemawon, tumindak ingkang mekaten
menika saged dipun tindakaken dening tiyang ingkang

saestu iman dhumateng Allah ¥ saha pitados dhateng

sedaya kekiyatan lan panguwaosipun.

Mekaten ugi nalika Nabi Muhammad %t paring
panglipur saha pangajeng-ajeng dhumateng Abu Bakar
RA. Nalika kekalihipun tindak hijrah, piyambakipun
dipun oyak dening tiyang-tiyang kafir, satemah lajeng
sami ndhelik wonten ing salebeting guwa.

Abu Bakar RA nalika menika ngraos ajrih.
Nanging, Kanjeng Nabi Muhammad #£ paring panglipur
ing piyambakipun, kados ingkang sampun dipun serat
ing Al-Qur’an:

3

N 2T 5 s W1 = R
@@\Q\ggyﬁay.gMJ | 45 \2) RAE

"Elinga nalika sakeloron ono ing njerone guwa,
nalika dheweke ngendika ing kancane, 'Ojo sedhih,

satemene Allah nyartani ing awake dhewe.” (QS. At-
Taubah: 40)

Pungkasanipun, kekalihipun pikantuk

pangayoman saking Allah % saha saged uwal saking

maneka warni krenah awonipun tiyang-tiyang kafir.
Ma’asyiral muslimin rahimakumullah,

Minangka tiyang ingkang iman, sampun
samesthinipun kita ugi gadhah raos optimis ingkang
inggil anggenipun nglampahi gesang ingkang kebak
pacoban menika.

tansah Kkita

Raos yakin dhumateng Allah %
ambali saben dinten, saben dalu, ing saben shalat
fardhu, lumantar waosan donga:

tuafil B, a3 )

"Namung dhumateng Paduka kawula sami
manembah, lan namung dhumateng Paduka kawula
sami nyuwun pitulungan.” (QS. Al-Fatihah: 5)

Pramila, sumangga kita tansah njagi raos
optimis. Kita kedah tansah siyaga, kiyat, saha tatag
anggenipun ngadhepi maneka warni tantangan ing
masa ngajeng.

Awit masa depan kita menika wonten ing asta
panguwaosipun Allah #£. Sedaya gesang kita saha
rejeki kita sampun wonten ing tanggel jawabipun Allah

4£ minangka Dzat ingkang paring rejeki. Pramila,
sampun ngantos kita ajrih mboten pikantuk bagian

rejeki kita piyambak. Allah 4 sampun paring dhawuh

wonten ing Al-Qur’an:

ufi: \gj)) cUJ\ J" \!\ u")y\ 53\'3 o7 uj

"Lan ora ono sawiji titah ing salumahing bumi,
kejaba Allah kang njamin rejekine. Allah ngawuningani
papan dununge lan papan panyimpenane. Kabeh wis
katulis ing Kitab ingkang cetha (Lauh Mahfuz)." (QS.
Hud: 6)

Imam Syafi’i rahimahullah nate ngendika:

"Aku wis mangerti menawa rejeki kang dadi
jatahku ora bakal dipangan dening wong liya, mangka
atiku dadi ayem lan tentrem.”

Ma’asyiral muslimin rahimakumullah,

Wonten ing sapérangan ayat Al-Qur’an, Allah 4£
negasaken bilih Panjenenganipun ingkang nguwaosi,
mbagekaken, saha nemtokaken rejeki tumrap para
kawulanipun ingkang dipun Kkersa-aken pikantuk
rejeki.

Piwucal menika dipun andharaken supados para
tiyang ingkang iman saya Kkiyat kapitadosanipun
dhumateng Allah ¥,
mangu-mangu, kuwatos, utawi ajrih anggenipun

saha sampun ngantos gadhah raos

ngadhepi gesang. Allah % sampun paring

pangandikan:

/////

Fad coslin OF L& \g;,wj U 0 G By @55 &)

"Satemene, Pangeranira ngluberake rejeki
tumrap sopo wae kang dikersa-ake, lan uga ditemtok-
ake.  Satemene, = Panjenengane  Allah  Maha
Ngawuningani lan Maha Priksa.” (QS. Al-Isra’: 30)

Sumangga kita sami ngiyataken iman,
nuwuhaken raos optimis, saha njagi pangajeng-ajeng
ing salebeting gesang. Awit Allah % tansah nyartani,
nyawiji kaliyan kita saha nyekapi sedaya kabetahan
gesang kita.

“Satemene wong kang ngucap: "Pangeranku yaiku
Allah” banjur dheweke mabkohake tekade, mangka
malaikat bakal tumurun ig dheweke (sinartan ngucap):
"Sira ojo wedi lan ojo sedhih; lan padha gumbiro-a sira
kanthi antuk suwarga kang wis kajanjek-ake Allah
marang sira”. (QS. Al Fushilat: 30)

Sepisan malih monggo tansah emut:
Gz 1 5L 852
"Ojo sedhih, satemene Allah tansah nyartane ing
kita.”

Mekaten khutbah ingkang saged kula aturaken
ing siyang menika, mugi saged paring manfaat tumrap
kita. Amin ya Rabbal ‘alamin..

Khutbah II

Group WhatsApp :
https://chat.whatsapp.com/LLH6iduekXrCVt4tsszX7I

